
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

"Комигазинвест" Коми Республикаса государственнöй öтувъя предприятие котыртöм йылысь

Коми Республикаса республиканскöй бюджетлöн сьöм тшöт весьтö биару объектъяс бурджыка могмöдöм могысь Коми Республикаса Правительство шуис:

1. Котыртны "Комигазинвест" Коми Республикаса государственнöй öтувъя предприятие (водзö – предприятие).
2. Индыны Коми Республикаса промышленносьт да энергетика министерствоöс предприятиелысь организационно-методическöй веськöдлöм нуöдысь да удж координируйтысь Коми Республикаса олöмö пöртысь власьт органöн.
3. Коми Республикаса эмбур агентстволы да Коми Республикаса промышленносьт да энергетика министерстволы колана пöрадок серти нуöдны предприятие котыртан мероприятиеяс, лöсьöдны да вынсьöдны  сылысь устав, индыны предприятиеса юрнуöдысьöс да кырымавны сыкöд уджалан сёрнитчöм.

4. Коми Республикаса сьöм министерстволы сетны Коми Республикаса эмбур агентствоö предприятиелысь уставнöй фонд лöсьöдöм вылö 500 сюрс шайт сійö сьöм тшöт весьтö, мый артыштöма 2008 во вылö Коми Республикаса республиканскöй бюджетын государственнöй предприятиелысь уставнöй фонд лöсьöдöм да содтöм вылö, овмöс котыръяслöн уставнöй капиталъясö вкладъяс вылö. 
Коми Республикаса Юралысь                                                               В.Торлопов

